
TÍÐINDI

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

17 fyri uppskotinum um at
gera tunnilin til Famjins nú
Vit hava spurt tingfólk um tey fara at atkvøða fyri uppskotinum um at gera tunnilin til Fámjins nú

Árni Gregersen

Aksel V. Johannesen, sam­
gonguleiðari og løgmaður, 
sleppur av álvara til arbeiðis 
hesar seinastu mánaðirnar í 
hesum árinum.

Politiskt skal hann fáa 
meirluta fyri einari fíggjar­
lóg, sum kemur í gildi 1. 
januar komandi ár og hann 
skal eisini tryggja sær, at 
andstøðan ikki fær samtykt 
uppskotið um, at tunnil til 
Fámjins skal gerast áðrenn 
tunnilin til Dals.

Andstøðan hevur saman 
við Kristin Michelsen, ting­

manni, valdur fyri Javnaðar­
flokkin lagt eitt uppskot fyri 
tingið. Uppskotið heimilar 
landsstýrismanninum at 
skipa fyri at:

1) nýggjur tunnil verður 
gjørdur úr Ørðavík til 
Fámjins, og 

2) landsvegur verður 
gjørdur frá tunnilsmunna­
num Ørðavíkarmegin til ver­
andi landsveg í Ørðavík, og 
landsvegur verður gjørdur 
frá tunnilsmunnanum Fám­
jinsmegin til verandi lands­
veg í Fámjin. 

3) Stk. 2. Byggiútreiðslur­
nar til verkætlanina kunnu 

í mesta lagi verða 60 mió. kr.
4)  § 2. Henda løgtingslóg 

kemur í gildi dagin eftir, at 
hon er kunngjørd og fer úr 
gildi 31. desember 2019

Sjálvandi er álvari aftan 
fyri hetta uppskot, men hetta 
er eisini eitt uppskot, sum 
hevur til endamáls at skapa 
samgonguni og leiðsluni í 
samgonguni trupulleikar.

17 eru fyri
Vit hava spurt øll tey 33 ting­
fólkini – uttan Bjørn Kalsø – 
sum vit ikki hava fingið fatur 
á – hvat tey fara at atkvøða. 
Tað skal sigast,  at vit eisini í 

einstøkum føri hava tikið fyri 
givið,at uppskotsstillararnir 
taka undir við sínum egna 
uppskoti.

Tá ið vit telja saman og 
leggja allar millumrokning­
arnar til viks, so vísir tað 
seg, at í dag eru 17, sum taka 
undir við uppskotinum frá 
teimum sjey tingmonnunum 
– seks úr andstøðuni og 
Kristin Michelsen.

17 er nóg mikið til at fáa 
eitt uppskot samtykt.

Tí er tað, vit siga, at Aksel 
V. Johannesen sleppur til ar­
beiðis.

Hann hevur greitt gjørt 

Aksel V. Johannesen, samgonguleiðari, fær nóg mikið at gera við at tryggja meirluta fyri fíggjarlógini og at fell andstøðuuppskotið um tunnil til Fámjins

Kristin Micjelæsen, sum er valdur fyri Javnaðarflokkin, 
men stendur uttanfyri í dag, sigur, at hann 
fer at atkvøða fyri Fámjins tunlinum


